
საქართველოში დედიდან შვილზე აივ ინფექცია/შიდსისა და სიფილისის გადაცემის ელიმინაციის ეროვნული საბჭო
დებულება


მუხლი 1.      ზოგადი დებულებები
1. საქართველოს შრომის, ჯანმრთელობის და სოციალური დაცვის სამინისტროსა (შემდგომში- სამინისტრო) და სსიპ - ლ. საყვარელიძის  სახელობის დაავადებათა კონტროლის და საზოგადოებრივი ჯანმრთელობის ეროვნულ ცენტრთან (შემდგომში-ცენტრი) შექმნილი დედიდან შვილზე აივ ინფექცია/შიდსისა და სიფილისის გადაცემის ელიმინაციის  ეროვნული საბჭო (შემდგომში-საბჭო) მუშაობს ქვეყანაში დედიდან შვილზე აივ ინფექცია/შიდსისა და სიფილისის გადაცემის ელიმინაციაზე.
		2. საბჭო შედგება სამინისტროსა და ცენტრის წარმომადგენლებისგან, ასევე საბჭოს მუშაობაში მონაწილეობას ღებულობენ  დარგობრივი ექსპერტები.
		3. საბჭო ანგარიშვალდებულია მინისტრის წინაშე.

მუხლი 2.       საბჭოს მიზნები და ამოცანები

საბჭოს მიზნები და ამოცანებია:
1. დედიდან შვილზე აივ ინფექცია/შიდსისა და სიფილისის გადაცემის ელიმინაციის სამოქმედო გეგმის შემუშავება, მონაწილე მხარეების ჩართულობის განსაზღვრა.
2.  მონიტორინგისა და შეფასების გეგმის შემუშავება. 
3. 2018-2019 წლებში სამოქმედო გეგმის იმპლემენტაციის ხელშეწყობა და მონიტორინგი.
4. დედიდან შვილზე აივ ინფექცია/შიდსისა და სიფილისის გადაცემის ელიმინაციასთან დაკავშირებული სახელმწიფო პროგრამების კოორდინაცია.
5. პროგრამებით გათვალისწინებული შედეგების მიღწევის მიზნით შესაბამისი ღონისძიებების განხორციელება არსებული კანონდებლობის შესაბამისად.
6. შესაბამისი კლინიკური გაიდლაინებისა და პროტოკოლების მომზადება/გადახედვის დაგეგმვა და ხელშეწყობა. 
7. აივ ინფექცია/შიდსისა და სიფილისის დედიდან შვილზე გადაცემის ელიმინაციის ვალიდაციისთვის საჭირო დოკუმენტაციის მომზადება და შიდა ვალიდაციის განხორციელება.
8. ჯანდაცვის მსოფლიო ორგანიზაციის ექსპერტთა მიერ გარე ვალიდაციისთვის მზადება და აღნიშნული პროცესის მხარდაჭერა. 

მუხლი 3.       საბჭოს ხელმძღვანელობა
1. საბჭოს თავმჯდომარეა საქართველოს შრომის, ჯანმრთელობის და სოციალურ დაცვის მინისტრის მოადგილე ნინო ბერძული;
2. თავმჯდომარის არყოფნის შემთხვევაში საბჭოს ხელმძღვანელობს საბჭოს წევრი ეკატერინე ადამია; 
3. საბჭოს თავმჯდომარე:
ა)ხელმძღვანელობს და წარმართავს საბჭოს საქმიანობას;
ბ)  იწვევს და წარმართავს საბჭოს სხდომებს;
გ) ანაწილებს ფუნქციებს საბჭოს წევრებს შორის, აძლევს მათ მითითებებსა და დავალებებს;
დ) აკონტროლებს და ზედამხედველობს საბჭოს წევრების მიერ ნაკისრი ვალდებულებების შესრულებას;
      ე)  კომპეტენციის ფარგლებში ავიზებს და ხელს აწერს საბჭოს მიერ მომზადებულ  
      დოკუმენტებს და წერილებს; 
ე) უფლებამოსილია, საჭიროების შემთხვევაში საბჭოს საქმიანობაში მონაწილეობის მისაღებად დამატებით მოიწვიოს სხვა დაინტერესებული  პირებიც.

4. ცენტრის დედათა და ბავშვთა ჯანმრთელობისა და აივ/შიდსის, ტუბერკულოზის, სგგდ და ჰეპატიტების სამმართველოები ასრულებენ საბჭოს სამდივნოს ფუნქციას.
5. სამდივნო:
ა) ორგანიზებას უწევს სამუშაო შეხვედრებს; 
ბ) აწარმოებს სამუშაო შეხვედრის მიმდნარეობის ჩანაწერს;
გ) სამუშაო შეხვედრის ოქმს  წარუდგენს საბჭოს ხელმძღვანელობას.

მუხლი 4.      საბჭოს წევრთა უფლებები და მოვალეობები
 საბჭოს თითოეული წევრი ვალდებულია საბჭოს მუშაობაში მიიღოს აქტიური მონაწილეობა და დადგენილ ვადებში წარმოადგინოს აივ ინფექცია/შიდსისა და სიფილისის დედიდან შვილზე გადაცემის ელიმინაციის გეგმის შემუშავების ფარგლებში მისთვის დავალებული ნაწილის შესაბამისი დოკუმენტაცია თავისი კომპეტენციის შესაბამისად, ხელი შეუწყოს გეგმის განხორციელებისა და ელიმინაციის ვალიდაციის პროცესებს. 

მუხლი 5.      საბჭოს სხდომის ჩატარების წესი და გადაწყვეტილების მიღება
1. საბჭო თავის საქმიანობას წარმართავს სხდომების მეშვეობით.
2. საბჭოს სხდომაზე საკითხი განიხილება დღის წესრიგის შესაბამისად, დგება სხდომის ოქმი, რომლის საბჭოს წევრებისათვის ხელმისაწვდომობაზე პასუხისმგებელია საბჭოს მდივანი.
3. სხდომაზე მოწვეული უნდა იყოს საბჭოს ყველა წევრი. საბჭოს წევრი შეიძლება ესწრებოდეს სხდომას უშუალოდ ან მონაწილეობას იღებდეს მის მუშაობაში კომუნიკაციის ნებისმიერი საშუალებით. 
4. გადაწყვეტილება მიღებულად ითვლება, თუ განსახილველ საკითხს მხარს დაუჭერს წევრთა უმრავლესობა. ხმების თანაბრად გაყოფის შემთხვევაში, გადამწყვეტია საბჭოს თავმჯდომარის ხმა.
5. საბჭოს სხდომა ფორმდება ოქმის სახით. ოქმს ხელს აწერს  სხდომაზე დამსწრე საბჭოს ყველა წევრი.
6. საბჭო იკრიბება მინიმუმ სამ თვეში ერთხელ ან საჭიროების შემთხვევაში.  საბჭოს თავმჯდომარის მოწვევით ან საბჭოს წევრთა მოთხოვნის საფუძველზე.

